
Aling pag-ibig pa
Ang hihigit kaya

Sa pag-ibig ko sa iyo,
Baya ko?

Sa hirap at ginhawa,
Sa ligaya't dalita,

Ako'y kasa-kasama mo.

Kung ang gintong palay
Ay kumakaway,

Katabi mo ako sa bukid,
Bayan ko.

Kung tigang ang lupa
At di ka makaluha,

Ako ang magdidilig.

Kung ang bulaklak
At humahalimuyak,

Igagawa kita ng kuwintas,
Bayan ko.

Kung namiminsala
Ang bagyo't baha,

Ako'y may kubong ligtaa.

May pag-ibig pa bang
Higit na dakila

Sa pag-ibig ko sa iyo,
Bayan ko?

Wala na nga, wala.
Wala na nga, wala.
Wala na nga, wala.

